
Le dotur Aldo Marcocci é demez dai 19 ai 30 d’agost, al vëgn sostituí dala
doturia Arianna Pinazza, che fajará sorvisc te so ambulatore  328 11 41 331.

EDEMA DI JOGN DAI 25 D’AGOST AL 01 DE SETËMBER 2019:         

Domënia, dales 16.00: Mëssa sö Oies ciantada da n cor de mituns y jogn

Lönesc, dales 20.00: Referat cun Christian Ferdigg tl salf manifest. a La Val

Dedolönesc, dales 19.30: Sëra da arpizé tl local da bouldern a Corvara

Dedemesaledema, dales 19.30: Sëra cun film a San Ciascian tl local di jogn

Jöbia, dales 19.30: Sëra cun jüc da mësa tl salf di stödafüch a San Martin 

Vëndres: La Pli dales 18.00: “La Pli te taí ” – Badia dales 20:00: “Summerend”

Sabeda, dales 3.00: prozesciun da Oies a Porsenú, sön les pedies de S. Ujöp 
da Oies (Info y iscriziuns cina ai 28.08 tl Sorvisc ai Jogn 0474 523 070 – 
dales 20.30: conzert “Soundwave project” tla Ciasa de Cultura a La Ila

Domënia, dales 9.00 Mëssa de conclujiun a La Pli, incuntada di grups musicai 
di jogn dla Val Badia y festa de paisc; 
dales 20.30: “Soundwave project” tla Ciasa dla Cultura a La Ila.

SAN MARTIN

En domënia, ai 25 d’agost, tignunse la festa de rengraziamënt y de comié a 
nosc ploan siur Iaco Ploner por so bun sorvisc te nosta ploania dal 2014 incá.
I s’abinun dales 9.30 sön plaza de calonia por l’ingres te dlijia cun la musiga 
ala Gran Mëssa da festa. Do mëssa acompagnunse siur Ploan cun la musiga 
tl gran salf a n’agape de conferta. - Les families é bel periades da porté val’ da
mangé y da bëre, che pó gní dé jö la mesora dan mëssa. Döta la comunité é 
dër bel inviada da gní a tó pert sciöche sëgn de reconescënza y de dilan.

                                - - - - - - - - - - - - - - -

Le Sorvisc ai Jogn Val Badia lascia alsavëi che d’agost vëgnel ciamó pité dui 
iadi le Sorvisc de consulënza y orientamënt por jogn y geniturs: le vëndres ai 
23/08 dales 13.00 - 15.00 tl SaJ.un a La Ila y le mercui ai 28.08 dales 09.30 - 
11.30 a Picolin. De setëmber ne sará chësc sorvisc nia atif. Por info pón 
contaté Barbara al numer 342 84 10 721 o scrí a barbara@jogn.org.

Manifestaziuns ia por l’edema: 

domënia, ai 18 d’agost, dales 21.00: Conzert cun le Cor de Dlijia da San 
Martin y dias de  Mario Clara tl salf di stödafüch a San Martin. Düc é bel inviá.

dedolönesc, 20 d’agost, dales 21.00: Sëra cun le Bal Popolar Val Badia y 
intratignimënt musical söl paiun a San Martin - da bur tëmp tl salf stödafüch.

jöbia, 22 d’agost, dales 21.00: Conzert dla musiga da San Martin y dla musiga 
di jogn dla Bassa Badia tla palestra d’Antermëia.

vëndres, 23 d’agost, dales 21.00: spazirada acompagnada dala dlijia da 
Lungiarü ala capela de Seres; lassö cianta  dales 21.30 le cor “Col dla Vedla”

                 
                 Plata dles Ploanies 
                   San Martin y Lungiarü
                                                                 siur Iaco Ploner  333 48 32 765 - ploner.jakob@aruba.it
                                                redaziun: anton.gasser@rolmail.net -  348 27 44 517 / 0474 523 194

                                            18.08. – 25.08.19  nr. 38
                                                                                               ultimo termo por comunicaziuns: jöbia dales 20.00

 www.unitepastorala.org                                                                                                             radio:  90,40 / 93,70

                  20a DOMËNIA ia por l’ann C

Vangele do Lüca 12,49-55

Te chël tëmp á Gejú dit a sü discepui:
I sun gnü a sciuré füch söla tera, y tan contënt ch’i foss sc’al vardess bele!
I mëssi gnì batié cun n bato, y tan ch’i me crüzi, ćina ch’i ne l’à nia ciafè.
Minëise os, ch’i sunsi gnü a portè pêsc söla tera?
Nou, ves diji, nia pêsc, mo divijiun. .....     Plü inant àl dit ala meja: 
Pornanch’i odëis jon sö nii cuntra ponënt dijëise:
Al se mët a plovëi. Y insciö sozédera.
Y canch’al vëgn le vënt dal süd, 
dijëise: Al vëgn ćialt. Y al sozed.
Les aparënzes dla tera y dl cil 
savëise assà da splighé.
Ćiodî ne savëise pa spo nia da 
interpretè i sëgns de chësc tëmp?
Ćiodî ne iudichëise pa nia 
da os infora ći che é dërt?

Ince sc’i se spordun da lí chësc vangele, mo al pó ince nes consolé.
Discusciuns, divijiuns, partis y movimënc che se strita y ne vá nia a öna,  
döt chësc pó sozede, sc’i se dun jö cun Gejú.
Sües ghiranzes é radicales y ó ch’i tolunse dezijiuns. 
La sfëssa pó se deslarié fora y despartí families y grups. 
Porchël ne messunse gnanca se temëi sc’al salta fora descordanzes tla Dlijia.
Ara se trata de cosses importantes che ne se pó nia ester anfat. 
Sc’i orun ti jí do a Gejú, spo pól ester ch’i junse dainciará por trus desvalis,
ch’i messunse se destaché da porsones o cosses a chëres ch’i ên liá cina sëgn. 
Gejú ghira da nos dezijiuns bindebó radicales 
te nüsc raporc cun Chël Bel Dî y cun la jënt, che pó nes costé tröp.
Sön so tru de fedelté y d’amur á Gejú cinamai dé ca süa vita söla crusc;
ciodí ne dessun pa nos sön nosc tru dla fede nia rové te dificultés?

               SAN MARTIN LUNGIARÜ

Pro escavaziuns a Roma dan n 
valgügn agn éson rová pro n 
dessëgn ingravé sön n parëi: na 
testemonianza dl pröm cristianejim.
Le dessignadú á scrizoré sön la 
malta de n parëi na crusc cun lassura
n corp uman, mo nia cun n müs de n
chestian, mo de n müsc. 
Dan la crusc vëigon n jon che prëia.
Dlungia vëigon na scritöra: 
„Alexamenos sebete theon“ che ó 
dí:  Alexamenos adorëia so Dî.
Valimënt orô n möt pagan coiené 
so compagn, che cherdô te Gejú 
Crist. Al n’ê nia bun da capí, ciodí 
che i cristians crëi te n Dî che s’á 
lascé mëte söla crusc y che s’á 
sacrifiché por la jënt.
Che jënt ne capësc nia nosta fede 
cristiana, chël sozed ince incö. 
Ince incö pól sozede 
ch’al n’é de chi che coiona 
ch’i cherdun te n Dî söla crusc,
te n Dî che á devënt le mal tl monn
cun l’amur y le pordonn,
y ch’i periun impó 
y ch’i jun impó a dlijia.
Ince incö pól salté fora 
descordanzes, incomprenjiuns
y cinamai porsecuziuns 
danter chi che crëi y ne crëi nia. 

18.08.19
20a DOMËNIA DL ANN C 

9.00 Corona
9.30 Gran Mëssa dla Comunité

cun benedisciun dl tëmp
+ Elena Pasquin

21.00 Conzert dl Cor de dlijia y dias
tl salf di Stödafüch

7.55 Corona
8.15 Gran Mëssa dla Comunité

cun benedisciun dl tëmp
15.00 Corona tla capela de S. Ujöp

19.08.19
Lönesc
Jan Eudes, Sebald

        

20.08.19 
Dedolönesc
Bornert da Clairvaux, Samuel

19.30 Mëssa
+ Pia Trebo
vis y def. Parazza Vittur

   

21.08.19 - Mercui
Dedemesaledema
Pio X., Balduin, Isabella

7.30 Mëssa 
+ Iaco Mischi, Majuns
+ Pire Clara, Mair

22.08.19
Jöbia
Maria Regina, Siegfried

7.30 Mëssa
+ siur Merch Graffonara
+ + Frida y Paul Vantsch

Corona por vocaziuns

23.08.19
Vëndres
Rosa da Lima

19.00 Adoraziun chîta
19.30 Adoraziun deboriada

7.30 Mëssa
    en onur de San Florian y San Cristofer

+ Carlo Mischi

24.08.19
Sabeda
San Berto apostul, Isolde

15.30 Mëssa tla Ciasa de Palsa
       San Berto – Segra da Picolin
18.30 Mëssa prefestia a Picolin

en onur de San Berto apostul
+ Giovanni Videsott (dl ann)
+ + Pedevilla, Ju

 

a San Martin degöna mëssa prefestia !!!

20.00 Mëssa prefestia
  + + Angela y Severino Clara
  + + dl Mair

25.08.19
21a DOMËNIA DL ANN C 

    Festa de rengraziamënt a siur Iaco 
9.30 Ingres cun la musiga te dlijia

Gran Mëssa dla comunité
dedô Acompagnamënt cun la musiga

tl gran salf y dailó agape y conferta

7.55 Corona
8.15 Gran Mëssa dla Comunité

cun benedisciun dl tëmp
15.00 Corona tla capela de S. Ujöp


